Ա Մ Փ Ո Փ Ա Թ Ե Ր Թ

«ՔԱՂԱՔԱՑԻԱԿԱՆ ԾԱՌԱՅՈՂԻՆ ԱՄԵՆԱՄՅԱ ԱՐՁԱԿՈՒՐԴ ՏՐԱՄԱԴՐԵԼՈՒ ԿԱՐԳԸ ԵՎ ՊԱՅՄԱՆՆԵՐԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԱՐՏԱՔԻՆ ԳՈՐԾԵՐԻ,  ՀՀ ՖԻՆԱՆՍՆԵՐԻ, ՀՀ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅՈՒՆՆԵՐԻ, ՀՀ ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ԽՈՐՀՐԴԻ, ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆ, ՀՀ ՈՍՏԻԿԱՆՈՒԹՅԱՆ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ, ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխությունը

	
	1
	2
	3
	4

	1.
	ՀՀ արտաքին գործերի նախարարություն

026.03.2018թ.

N 1111/2406-18 գրություն


	Դիտողություններ և առաջարկություններ չկան:
	
	

	2.
	ՀՀ քաղաքացիական ծառայության խորհուրդ
	1.Նախագծի 2-րդ կետի 1-ին ենթակետը 
շարադրել հետևյալ խմբագրությամբ.
«1) վերնագրում «ՊԵՏԱԿԱՆ ՊԱՇՏՈՆ» բառերը փոխարինել «ՊԵՏԱԿԱՆ ՊԱՇՏՈՆՆԵՐ ԵՎ ՊԵՏԱԿԱՆ ԾԱՌԱՅՈՒԹՅԱՆ ՊԱՇՏՈՆՆԵՐ» բառերով, իսկ ամբողջ տեքստում «պետական պաշտոններ» բառերից հետո լրացնել « և պետական ծառայության պաշտոններ» բառերով,».
2. Նախագծի 5-րդ կետի 1-ին ենթակետով նախատեսվում է «պետական իշխանության» բառերը փոխարինել «հանրային իշխանության» բառերով, որն ըստ Նախագծի հիմնավորման՝ պայմանավորված է «Հանրային ծառայության մասին» Հայաստանի Հանրապետության նոր օրենքի նախագծով: 

Մինչդեռ «Հանրային ծառայության մասին» Հայաստանի Հանրապետության օրենքի նախագծի 4-րդ հոդվածի 4-րդ մասում նախատեսված է «Պետական իշխանության մարմիններ» եզրույթը: 

Հաշվի առնելով վերոգրյալը՝ Նախագծի 5-րդ կետի 1-ին ենթակետը հանել.

3. Նախագծի հավելվածի 20-րդ կետի համաձայն՝  «Ամենամյա արձակուրդի համար քաղաքացիական ծառայողին վճարվում է միջին աշխատավարձ և լրացուցիչ միանվագ արձակուրդային վճար: Ընդ որում լրացուցիչ միանվագ արձակուրդային վճարը քաղաքացիական ծառայողին յուրաքանչյուր արձակուրդի համար տրվում է մեկ անգամ: Միջին աշխատավարձը հաշվարկվում է Հայաստանի Հանրապետության աշխատանքային օրենսգրքով սահմանված կարգով:»:

Քանի որ լրացուցիչ միանվագ արձակուրդային վճարը տվյալ աշխատանքային տարվա մեջ տրվում է մեկ անգամ, իսկ արձակուրդները կարող են տրվել մասերով, առաջարկում ենք Նախագծի հավելվածի 20-րդ կետը շարադրել հետևյալ խմբագրությամբ.
«20. Ամենամյա արձակուրդի համար քաղաքացիական ծառայողին վճարվում է միջին աշխատավարձ և լրացուցիչ միանվագ արձակուրդային վճար: Ընդ որում լրացուցիչ միանվագ արձակուրդային վճարը քաղաքացիական ծառայողին տվյալ աշխատանքային տարվա համար տրվում է մեկ անգամ: Միջին աշխատավարձը հաշվարկվում է Հայաստանի Հանրապետության աշխատանքային օրենսգրքով սահմանված կարգով:».

4. «Քաղաքացիական ծառայության մասին» Հայաստանի Հանրապետության օրենքի նախագծի 20-րդ հոդվածի 1-ին մասի 5-րդ կետի համաձայն` քաղաքացիական ծառայողի նկատմամբ կարող է կիրառվել «լրացուցիչ վճարովի արձակուրդի տրամադրում» խրախուսանքի տեսակը, սակայն սույն Նախագծով վերջինս կանոնակարգված չէ: Ուստի առաջարկում ենք Նախագծի հավելվածում այն կանոնակարգել:

	1. Ընդունվել է:

2. Չի ընդունվել:

3. Ընդունվել է:

4. Ընդունվել է:

	1.Նախագծի 2-րդ կետի 1-ին ենթակետում խմբագրվել է առաջարկությանը համապատասխան:

2. ՀՀ կառավարության կողմից ՀՀ ԱԺ ներկայացված «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծով փոփոխություն է կատարվել գործող օրենքի 2-րդ հոդվածում և նախատեսվել է, որ կառավարությունն է սահմանում հանրային իշխանության մարմիններում քաղաքացիական աշխատանք կատարող և տեխնիկական սպասարկում իրականացնող անձանց հիմնական և լրացուցիչ աշխատավարձերի չափերը և վարձատրության հետ կապված այլ հարաբերությունները:

3. 20-րդ կետի 2-րդ նախադասությունը շարադրվել է հետևյալ խմբագրությամբ.

«Ընդ որում լրացուցիչ միանվագ արձակուրդային վճարը քաղաքացիական ծառայողին յուրաքանչյուր աշխատանքային տարվա արձակուրդի համար տրվում է մեկ անգամ:»:
4. Քաղաքացիական ծառայողին ամենամյա արձակուրդ տրամադրելու կարգի նախագիծը լրացվել է հետևյալ բովանդակությամբ նոր դրույթով.  «Երկարամյա ծառայության և/կամ ծառայողական պարտականությունները և/կամ հանձնարարականները (առաջադրանքները) բարեխղճորեն կատարելու համար քաղաքացիական ծառայողին կարող է տրամադրվել լրացուցիչ վճարովի արձակուրդ՝ մինչև 20 աշխատանքային օր տևողությամբ:»:

	3.
	Ազգային անվտանգության ծառայություն

06.03.2018թ. 

N 11/183 գրություն
	Դիտողություններ և առաջարկություններ չկան:
	
	

	4.
	ՀՀ ֆինանսների նախարարություն
12.03.2018թ.

N 01/8-2/4229-18 գրություն
	Նախագծի նախաբանում հղում կատարել նաև «Իրավական ակտերի մասին» ՀՀ օրենքի  70-րդ հոդվածի 1-ին մասին:
	Ընդունվել է ի գիտություն:
	

	5.
	ՀՀ ոստիկանություն

12.03.2018թ. 

N 01.6/24/3957-18 գրություն
	Առաջարկվում է նախագծում ներառել նաև ՀՀ կառավարության 2005թ. օգոստոսի 11-ի «Ամենամյա լրացուցիչ արձակուրդի իրավունք ունեցող առանձին կատեգորիայի աշխատողների ցանկը, այդ արձակուրդի նվազագույն տևողությունը և տրամադրման կարգը սահմանելու մասին» N 1384-Ն որոշման մեջ փոփոխություն կատարելու վերաբերյալ դրույթ, որով նշված որոշման հավելվածի 45-րդ կետի բովանդակությունը կհամապատասխանեցվի «Քաղաքացիական ծառայության մասին» Հայաստանի Հանրապետության օրենքի 30-րդ հոդվածի 2-րդ մասով սահմանված դրույթին:
	Ընդունվել է:
	Նախագիծը լրացվել է նոր կետով, որով առաջարկվում է ուժը կորցրած ճանաչել ՀՀ կառավարության 2005թ. օգոստոսի 11-ի N 1384-Ն որոշման 1-ին հավելվածի 45-րդ կետը:

	6.
	ՀՀ արտակարգ իրավիճակների նախարարություն
12.03.2018թ. 

N 1/06/1/2698-18 գրություն
	Նախագծի վերաբերյալ դիտողություններ և առաջարկություններ չկան:


	
	

	7.
	ՀՀ արդարադատության նախարարություն
16.03.2018թ.

N 
	1. Նախագծի նախաբանի վերաբերյալ հայտնում ենք, որ նախաբանը չի բաժանվում հոդվածների (կետերի)՝  համաձայն «Իրավական ակտերի մասին» Հայաստանի Հանրապետության օրենքի 37-րդ հոդվածի 2-րդ մասի պահանջների:

2. Նախագծի 3-րդ կետի 4-րդ ենթակետում «մասի» և «կետում»  բառերը համապատասխանաբար անհրաժեշտ է փոխարինել «կետի» և «ենթակետում» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 41-րդ հոդվածի 4-րդ մասի և Հայաստանի Հանրապետության կառավարության 2014 թվականի հուլիսի 3-ի 710-Ն որոշման 1-ին կետի պահանջները:
3. Նախագծով հաստատվող հավելվածի 1-ին կետում «Սույնով սահմանվում են» բառերն անհրաժեշտ է փոխարինել «Սույն կարգով կարգավորվում են» բառերով, իսկ «տրամադրելու կարգը և պայմանները» բառերը փոխարինել «տրամադրելու կարգի և պայմանների հետ կապված հարաբերությունները» բառերով՝ նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի պահանջները:

4. Հայտնում ենք, որ «Քաղաքացիական ծառայողին ամենամյա արձակուրդ տրամադրելու կարգը և պայմանները սահմանելու և Հայաստանի Հանրապետության կառավարության մի շարք որոշումներում լրացումներ և փոփոխություններ կատարելու մասին Հայաստանի Հանրապետության  կառավարության որոշման նախագծին անհրաժեշտ է անդրադառնալ միայն «Քաղաքացիական ծառայության մասին», «Հանրային ծառայության մասին» և «Պետական կառավարման համակարգի մարմինների մասին» Հայաստանի Հանրապետության օրենքների նախագծերն ընդունվելուց և ուժի մեջ մտնելուց հետո:
 5. Նախագիծն անհրաժեշտ է համաձայնեցնել Հայաստանի Հանրապետության ֆինանսների նախարարության հետ:

	1. Ընդունվել է: 
2. Ընդունվել է:

3. Ընդունվել է:

4. Ընդունվել է ի գիտություն:

5. Ընդունվել է: ՀՀ ֆինանսների նախարարության կարծիքը ներառված է փաթեթում:
	1. Նախագծի նախաբանից կետադրումը հանվել է:
2. Նախագծի 3-րդ կետի 4-րդ ենթակետում «մասի» և  «կետում» բառերը համապատասխանաբար փոխարինվել են «կետի» և   «ենթակետում» բառերով:
3. Նախագծով հաստատվող հավելվածի 1-ին կետում «Սույնով սահմանվում են» բառերը փոխարինվել են «Սույն կարգով կարգավորվում են» բառերով:


